
				এই পাতাটির মুদ্রণ সংশোধন করা প্রয়োজন। 
দ্বাদশ অধ্যায় ኃ 8ጫ
রানন, নারদ ও ইন্দ্রাদি দেবগণে পরিবৃত হইয়া গিরিরাজ ভবনে সমাগত হইলেন, অদ্রিনাথ তদর্শনে সসম্ভ মে প্রত্যেক দেবতাকেই পাদ্যাঘ্য ও আসনদান করিয়া সাষ্টাঙ্গ প্রণামপুৰ্ব্বক জিজ্ঞাসা করিলেন, ভো স্বামিন এই দীনভবনে আপনাদিগের কি জন্য আগমন হইয়াছে ?
এই কথা শুনিয়া দেবতারা বলিলেন, ভূধরনাথ ! আপনি দাতা বলিয়া সৰ্ব্বলোকেই প্রসিদ্ধ ও পরিগণুিত আছেন, অতএব আমরা কিঞ্চিৎ ভিক্ষাভিলাষে আপনার নিকট অগসিয়াছি। এইপ্রকার আশ্চর্য্য বাক্য শ্রবণে গিরিরাজ কিঞ্চিৎকাল নিস্তব্ধ থাকিয়া স্বকীয় স্বপ্নবৃত্তান্ত, এবং নারদের পুৰ্ব্ববাক্য স্মরণ করত বলিলেন, পিতামহ ! আপনি জগৎ প্রভু, আর ইহারা সকলেই সুরেশ্বর, অতএব এই ক্ষুদ্র ব্যক্তির নিকট আপনারা কি ভিক্ষা করিবেন ? অনুগ্রহ করিয়া প্রকাশ করুন, অধিক কি বলিব আমার সর্বস্ব কিম্বা জীবন দান করিলে যদ্যপি আপনাদিগের উপকার হয়, তাহাতেও প্রস্তুত আছি ।
হিমালয়ের বাক্য শেষ হইলেই ব্রহ্মা বলিতে লাগিলেন, বৎস! তুমি দূরদর্শী আমাদিগের মনোদুঃখের বিষয় বলিলেই বুঝিতে পারিবে। পূৰ্ব্বকালে শিবনিন্দ শ্রবণে সতী প্রাণত্যাগ করিলে, সেই মৃতদেহ মস্তকে করিয়া মহাদেব নৃত্য করিতে লাগিলেন, ক্রমশঃ নৃত্যবেগ বৰ্দ্ধিত হইলে আমর বিবেচনা করিলাম স্থষ্টিবিনাশ উপস্থিত, আর কিঞ্চিৎকাল এপ্রকার নৃত্য হইলে মহাপ্রলয় উপস্থিত হইবে। দেবতার আমাদের নিকট উপস্থিত হইয়া কম্পিতকলেবরে আন নাদ

